
Isinja boekan salinan meloeloe, hanja berisi kate-
rangan, pemetjahan dan peroendingan salengkep leng-
kepnja, boekan tjoemah dari maksoednja sasoeatoe
fatsal, tapi djoega ampir pada satiap ajat.

Ada dikoetip katerangan dari achli-achli Khong Kauw
di zaman koeno dan modern, seperti Chu Hsi, Chang
Kang Chang, Kung Ying Ta, Ho Hin Chan, Lo Chung
Fan, James Legge, Abel Ramusat, dan laen-laen lagi.

Pada saban fatsal atawa bagian dari satoe fatsal ada
disertaken katerangan dan peroendingan pandjang-
lebar tentang itoe bagian peladjaran poenja maksoed
dan artian saoemoemnja, baek dari pemandangan biasa
jang tertampak pada sabelah loear (exoterisch), maos
poen toedjoeannja sabelah dalem (esoterisch) jang
berdasar atas occult atawa kagaiban. : :

Katerangan-katerangan jang diberiken dalem ini
boekoe beekan tjoemah memberi pengoendjoekan atas
tjaranja digoenaken dan kafaedahannja Khong Kauw
di zaman doeloe, tapi djoega bagimana bisa dipake
dan ditjotjokken dengen pergaoelan hidoep dan ka-
pentingan dari tempo sekarang.

MAKA ITOE : dengen membatja ini boekoe orang
boekan tjoemah bisa seboet atawa adjokin itoe oedjar-
oedjar dan faoe apa artinja, tapi djoega mengenal dan
mengarti azas dari itoe peladjaran saloeas-loeasnja.

Maski harganja ada beberapa lipet lebih mahal dari
beberapa penerbitan laen, tapi kwaliteit dan isinja ada
sabanding betoel sama harganja, hingga si pembeli
tida aken menjesel, malah mendapet kapoeasan.

DAN LAGI: Abonne jang satia dari ini maandblad
boleh traoesah kirim oewang dimoeka, dan pembajaran
boleh ditjitjil djadi beberapa termijn.

BOEKHANDEL ,MOESTIKA", Tjitjoeroeg.



KOLONEL H.S. OLLOT . PRESIDENT
JANG PERTAMA DARI PARKODEM-
POELAN THEOSOFIE.

Henry Steel Olcott ada saorang Amerikaan jang
terlahir di Orange, New Jersey, dalem taon 1832. Ia
dapet peladjaran tentang ilmoe wet di New York
Universiteit, tapi bekerdja dalem kalangan journalistiek
Koetika petjah Perang Soedara di Amerika, ia men-
djalanken dienst militair dalem tentara dari Persariketan
Qetara, dan sasoedah itoe peperangan berenti ia ka-
loear dari tentara dengen pangkat Kolonel, dan laloe
mendjalanken pakerdja’an sabagi advocaat.

Pada soeatoe hari ia dapet batja satoe kabaran ten-
tang lkadjadian adjaib dalem boerderij dari saorang
tani nama William Eddy di Chittenden,” Vermont
dimana katanja biasa moentjeel roh-roh jang bisa
diliat dan diadjak bitjara oleh segala orang. Ini pe-
noetoeran membikin ia begitoe ketarik hingga lantes
sadja pergi ka Chittenden boeat saksiken sendiri, dan
apa; pendapetannja ia toetoerken dalemr dagblad New
York Sun. Belakangan Redactie New York Daily
Graphie minta ia balik lagi ka Chittenden boeat la-
koeken pepereksa’an biar terliti dan bikin verslag jang
djelas aken goena itoe soerat kabar. Dalem itoe koen-
djoengan jang kadoea, di boelan September 1874, ia
ketemoe pada Madam Blavatsky jang, seperti djoega
banjak orang laen jang perhatiken spiritisme, soedah
dateng disana boeat saksiken itoe kaheranan.

Ini pertemoean dengen lantes berobah djadi pez
sobatan rapet, dan di taon 1875 marika berdoea laloe
berdiriken Pakoempoelan Theosofie di New York
dengen Kolonel Olcott sabagi Presiden, tapi jang -
djadi djiwanja itoe pakoempoelan ada Madam Bla-
vatsky. Belakangan atas adjakan itoe njenja marika
berangkat ka India dan diam di Bembay, dimana sa-
laennja pegang pimpinan atas pergerakan Theosofie,
jang hoofdkwartiernja- dipindah ka sana, djesga Kolo-

nel Olcott ada djadi redacisur dari maandblad Fheo-
sophist dan fahamken dengen giat philosofie Hindoe
dan Buddhist. la soedah berboeat banjak akeh bikin
mendjalas peladjaran Theosofie di Europa dan Ame-
rika, serta bantoe madjoeken djoega agama Buddha,
boeat maksoed mana ia terbitken boekoe The Bud-
dhist Catechism (Soeal-djawab tentang peladjaran
Buddha) di taon 1882. :

Kolonel Olcott pangkoe djabatan President dari

‘Pakoempoelan Theosofie sampe ia menoetoep mata

di taon 1907, dan laloe diganti oleh Njonja Annie
Besant, di bawah pimpinan siapa itoe pakoempoe'lan
djadi semingkin madjoe, maski terdjadi banjak pe-
robahan dan pemetjahan.

HENRY STEEL OLCOTT.
Salah satoe Pendiri, dan President jang pertama dari
pakoempoelan Theosofie.

ISINJA INI MAANDBLAD ADA DIOERQES DAN, DITANG:-
GOENG OLEH ReEpactik ,,MoEestika Duarma:’’

Harga abo:me.ment‘per kwartaal f0,75. Pembajaran dimoeka,
Kaloe berlangganan dirangkep sama Moestika Dharma atawa

~ Moestika Romans boeat ini maandblad tjsemah tambah per

kwartaal f 0,50. Harga advertentie boleh berempoek.
Kantoor- Redactie Administratie: Tjitjoeroeg, Preanger,

KAGEM SAM KAUYY DENGEN DOWA-
DOWA BOEAT KASELAMETAN.

Sadari Nederland terlibet dalem peperangan hingga
ka‘ada‘an disini mendjadi sanget genting, kaoem-kaoem
agama di mana-mana telah adaken pertemoean-perte-
moean besar, dalem mana dibikin sembahjangan dan
dioetjapken dowa-dowa aken meminta kaselametan
bagi Nederland dan djadjahannja, dan djoega bagi
koelawarga dari Sri Ratoe.

Ini matjem tindakan ada pantes dan tjotjok dengen
atoeran dan oepatjara dari agama-agama jang biasa
menghormat dan memoedja pada Toehan atawa laen-
laen machloek soetji jang dianggep ada mempoenjai
kakoeasa an besar atas nasif manoesia dan djadi pe-
njipta dain pemelihara dari ini doenia dan sekalian

~isinja. Maka. ada dengen sawadjarnja djikaloe. pada

waktoe ada bahaja dan kasoekeran orang-orang jang
menganoet pada itoe matjem kapertjaja‘an telah ber-
paling pada itoe kakoeasa‘an jang terbesar sabagi sa-
lah-satoe dari daja-daja boeat menolak itoe bintjang

perang jang mengantjem pada ini negri. Dimana
orang insjaf bahoea kapandean dan kakoeatan manoe-
sia ada sanget berwates. ada bener dan pantes djika-
loe orang mengharep dan meminta pertoeloengan dari
itoe kakoeasa‘an paling tinggi jang marika pertjaja ada
memegang nasifnja sekalian machloek dalenrini doenia,
Dan kita boleh bilang djoega disini, itoe tindakan aken
berdowa' dan memoehoen pertoeloengan dari mach-
loek-machloek soetji, menoeroet pemandangan dari
itoe agama-agama, memang ada dengen sapantesnja
dan ada banjak lebih baek dari pada sikepnja orang-
orang jang, sedeng pikirannja bingoeng dan kaloet
dari kakoeatiran dan kadoeka‘an lantaran moentjoelnja
bahaja heibat jang mengantjem sanget,‘tiada maoe
berdaja satoe apa goena selametken dirinja atawa poen
laen-laen orang. ; :

Aken tetapi, seperti banjak orang soedah insjaf dan
mengarti djoega. itoe dowa-dowa permoehoenan pada
machloek seetji ada tindakan jang hatsilnja djarang
sekalih boleh diharep dan diandelin. Djikaloe ada satoe
wakil agama jang berkadoedoekan tjoekoep tinggi dan
soetji boeat bikin seroehannja didenger oleh Toehan,

nistjaja dowa permoehoen=n dari Paus di Vatikaan

jang telah adaken sembahjangan dan seroehan goena
perdamian, tida nanti mendjadi gagal teroes-meneroes.
Rahajat dari samoea negri di Furopa iang merasa
terantjem oleh bahaja perang atawa poenfjang tinggal
neutraal boleh dibilang rata-rata ada berdowa pada
Toehan atawa memeehoen di da'em hati soepaja ini
bintjana jang mengatjem pada doenia bisa lekas ter-
singkir, tetapi itoe ka‘ada‘an djelek tinggal berdjalan

- teroes, dan pri ka’adilan dan kapantesan seperti djoega
 moesti menjerah pada kakedjeman dan perkosa‘an.

$e

Koetika kaeem Moslimin masih mempoenjai satoe
Kalif, jang kadoedoekannja, bagi agama Islam, mirip
seperti Paus bagi Kristen Roomsch Katheliek, poen

itoe wakil ataWa hengganti dari Nabi tida poenja pe-
ngaroeh aken ménolak kabintjana’an jang menimpah

pada doenia Moslimin. Negri Turkye, jang Sultan-
sultannja ada mendjadi Kalif, tambah lama djadi se- °

mingkin lemah, sampe kaoem Nationalist di bawah
pimpinan Mustafa Kemal petjat itoe Sultan dan tida maoe
taoe lagi pada Kalifaat, jang sampe sekarang tinggal
lowong. Djadinja dengen begitoe bisa diliat, adanja

satoe wakil dari Nabi tida bikin kadoedoekannja kaoem

Moslimin djadi lebih baek, dan malah sasoedah ha-
poesken Kalifaat, negri Turkye djadl madjoe dengen

- pesat dan tambah lama semingkin tegoeli.

Salandjoetnja, djikaloe orang mengarti bahoea sa-
toe Paus ‘afawa poen satoe Kalif tida bisa menjegah
bahaja jang menimpah pada doenia Kristen atawa doe-
Islam ; djikaloe adanja sakean banjak Toapekong tida
bisa bikin Tiongkok terhindar dari bahaja kelaparan,
kabandjiran dan penjerangan moesoeh jang meroesak
dan membinasaken begitoe banjak djiwa rahajat jang
tida berdosa —orang poen moestinja lantes insjaf
bagimana sia sia dan tida boleh diharep itoe dowa-
dowa permoehoenan pada itoe segala machloek mach-
loek soetji jang dipandang berkoeasa besar. Djikaloe
di taon 1918 Duitschland kena dikalahken, iteelah
lantaran moesoeh moesoehnja ada terlaloe banjak dan
pengoeroengan dari Negri Sariket terlaloe rapet; dji-

kaloe sekarang Duitschland bisa rampas Polen, Noor-
‘wegen, Nederland, dan bikin taloek pada Belgie dan

Frankrijk, itoelah lantaran persendjata‘annja di darat
dan cedara ada lebih koeat, lengkep dan sampoerna
dari-pada lawanan-lawanannja, Dalem ini hal tida ada

~ dpa-apa jang mengoendjoek Toehan ada membantoe

pada jang menang dan memoesoehin pada jang kalah.
Dlta!oekmn]d Finland, diringkoesnja negri-negri Baltik

dan dirampasnja d:erah Roemenie oleh Rusland, poen .
boekan lantaran pamerentah Sovijet, jang sanget any

e - |

pada agama dan gredja, mendapet-berkah dan ban;

“toean dari Toehan!

Dipandang dari ini boekti-boekti jang sasoeatoe
orang bisa saksiken dan timbang sendiri, lantes ter-
njata itoe segala dowa-dowa sembahjangan aken

- moehoen pertoeloengan pada machloek-machloek soe-

tji jang bersifat gaib dan samar, ada satoe perboeatan
jang hatsilnja tida boleh diandelin dan tjoemah ber-
harga boeat memberi hiboeran dan pengharepan kaloe-

‘ kaloe nanti terkaboel, seperti halnja orang pasang
- loterij, jang harep kaloe-kaloe bisa tarik prijs. Salaennja

dari itoe, orang jang berdowa dengen soenggoe hati,

bantoe \menegoehken kapertjaja’annja sendiri bahoea

itoe bahaja nanti tersingkir. Tjoemah begini sadja ada
kafaedahannja itoe dowa dan sembahjangan boeat
memoehcen pertoeloengan.

Aken tetapi ada djoega philosofie agama atawa
peladjaran batin jang lebih menaro kapertjaja’an pada
ichtiar dan kakoeatan sendiri dari pada mengharep
pertoeloengan loear. Ini golongan, dalem mana Bud-
dhist Theravada atawa Hinayana ada termasoek, me-
naro kapertjaja’an besar pada kakoeatan pikiran jang,
kapan ditoedjoeken atawa dikoempoel ka satoe djoe-
roesan dengen maksoed jang tentoe, bisa memboeka
djalan aken orang petjahken sendiri soeal-soeal jang
roewet dari kahidoepan dan menganter pada Ka-
beneran. -

Itoelah sebabnja maka, koetika didjalanken oepatjara
Wezalk oleh Batavia Buddhist Association, dengen
dibarengin sama sembahjangan oentoek Nederland dan

djadjahannja, ada diminta pada jang toeroet ambil

bagian soepaja toedjoeken pikirannja eentoek-kasela-
metan Nederland dan djadjahannja, dan djoega samoea
negri-negri jang lagi berperang boeat membela ka-
merdika‘annja dari penjerangan xegn negri jang sera-
knh dan boeas.

Disitoe sama sekalih tida ada perkata’an meminta, ber-
dowa aken moehoen pertoeloengan dari Buddha, Kwan
Im, Maitreya (Milek Hoed) atawa laen-laen machloek
soetji, hanja soedah {joekoep dengen peringetken atawa
toedjoeken pikiran jang, kamn dilakoeken dengen tetep
dan soenggoe hati, membikin itoe orang-orang jang
ambil bagian boeat selama-lamanja tinggal berfihak,
bersympathie, ingin menoendjang atawa menoeloeng
pada itoe negri-negri dan bangsa-bangsa jang seka-

rang mendjadi korban dari penjerangan-penjerangan

boeas. Djadinja dengen begitoe bisa terlahir bantoean
dan pertoeloengan jang  sasoenggoenja, dan bisa le-
kas kaliatan boektinja, laitaran adanja itoe persatoean
pikiran dari banjak orang jang berdiri di fihak Ne-
derland dan laen laen negri jang tertindes oleh tetangga-
tetangganja jang lebih koeat, serakah dan kedjem.
Segala apa jang orang sering pikirin, kandoeng

‘atawa simpen dalem ingetan, moesti berwoed]oet

dalem perboeatan. Maka djikaloe kita ada taro tjinta,
sympathie, hormat atawa kasian pada satoe orang
alawa satoe bangsa, kita poenja perboeatan poen de-
ngen sendirinja nanti dojong atawa menoedjoe ka
djoeroesan jang mendjadiken kabaekan bagi itoe fihak.
Semingkin besar itoe rasa tjinta dan kasian, semingkin
besar djoega itoe pengorbanan jang kita beranilakoe-
ken boeat membela dan menoeloeng. Semingkin djelas
kifa meliat atawa mengarti kadjahatan atawa tida adil-

v

nja soeatoe perboeatan, semingkin besar kita poenja -

kageesaran dan kadjemoean, jang membangkitken
kainginan boeat menbantras dan melawan. Maka dji-

~ kaloe kita-osang betoel-betoel inginken kaselametannja

Nederland, Tiongkok, Noorwegen, Polen dan laen-
laen, paling perloe terlebih doeloe, sabagi tindakan
jang pertama, kita berame koempoel ingetan dan toe-
djoeken ~pikiran jang penoeh sympathie pada itoe
negri-negri jang diperlakoeken tida adil oléh tetang-




SAM KAUW GWAT PO No. 70.

ganja, sebab dari moentjoelnja ini perasa’an nanti
timboel nafsoe kainginan jang keras dan giat boeat
bergerak dengen berbagi-bagi tjara oentoek menoeloeng
dan membelain. :

Kaloe tjoemah berkoempeel boeat minta pertoeloe-
ngan soepaja Toehan atawa laen-laen machloek toe-
roen tangan aken melindoengin dan beriken kamena-
ngan pada fihak jang bener, atawa pasang hio dan

liamking moehoen berkah kaselametan, ini masih belon :

tjoekoep dan tida saberapa artinja, kapan tida dibare-
ngin oleh adanja perasa’an dan tertjiptanja pikiran jang
soenggoe-soenggoe. Segala orang bisa berloetoet sambil
meremken mata boeat sembahjang; sasoeatoe anak
ketjil bisa diadjarin oetjapken dowa menoeroet agama
ini atawa itoe. Tapi kaloe itoe samoea dilakoeken
‘satjara automatisch atawa meniroe otjeannja boeroeng
" bejo, sifatnja tjoemah sabagi pertoendjoekan atawa
demogstratie sadja, hingga hatsil dan kafaedahannja
tida saberapa.

Maka biarlah sasoeatoe orang jang pimpin atawa
toeroet ambil bagian dalem oepatjara atawa semhah- °

jangan goena Nederland, Tiongkok dan laen-laen negri
jang djadi korban penjerangan boeas, oetamaken de-
ngen soenggoe hati itoe toedjoean dari pikiran soepaja
bisa petaken dengen njata itoe kasangsara’an dan ka-
roesakan jang itoe kakedjeman telah terbitken, soepaja
dari kakoeatannja pikiran jang ditjipta oleh banjak
orang dan tergaboeng mendjadi satoe, nanti terlahir
satoe fenaga rohani jang besar dan koeat aken bang-
kitken nafsoe boeat bekerdja dengen soenggoe hati

oentoek membela kabeneran. Dan ini concentratie .

atawa pengoempoelan pikiran boekan tjoemah dilakoe-
ken waktoe berkoempoel rame-rame dalem klenteng,
masdijit atawa gredja sadja, hanja moesti sering dila-
koeken djoega oleh masing-masing orang dalem roe-
mahnja sendiri dengen mendjalanken meditatie dalem

.

Buddha poenja' .Ampat
Kabeneran Moelia.

TENTANG DELAPAN DJALAN OETAMA.
Bagian
PERINGETAN ; BENER.
2]
Oven Kwes Tex Hoaw

(Laziﬁg dari Batovia Buddhist Association di Klen-
teng Kwan Im Tong, Batavia, pada tanggal
1 Februari 1940, djam 8,15 sore).

Soedara-soedara,

Di mana-mana orang bisa dapet beli atawa batja ba-
njak kitab-kitab agama dan peladjaran batin atawa ilmoe
dari kabidjaksana’an; di mana-mana ada klenteng,
gredja, masdjit atawa roemah-roemal pakoempoelan
jang dalem tempo-tempo jang tentoe ada dikasih
peladjaran  boeat manoesia mengenal pri kabeneran
dan babaekan. Dari boelan Maart taon 1934 sampe

tempo-tempo jang tentoe.

Inilah ada tjara mengoempoel tenaga goena membela
ka’adilan jang boekan tjoemah berfaedah salama ini
peperangan heibat berdjalan, hanja bisa memberi ka-
baekan besar dalem kahidoepan sahari-hari dari

~ Sasoeatoe orang jang mejakinken itoe, kerna kadjahatan,
‘kaserakahan dan kakedjeman boekan tjoemah terdjadj

di waktoe perang, hanja teroes meradjalela dalem ka-
hidoepan manoesia sahari-hari biarpoen koetika doenia
sedeng aman dan dami. Dan, jang paling penting,
kapan orang soedah biasa membentji pada segala
perboeatan tida adil, serakah, tjoerang dan kedjem,
pastilah sendirinja tida nanti maoe lakoeken itoe matjem
kadjahatan, hingga dengen begitoe ia blkm hati dan
pikirannja sendiri djadi bersih.

sekarang, soedah perdjalan anem taon lamanja dalém
ini klenteng diadaken chotbah-chotbah satiap minggoe
- boeat menerangken peladjaran Buddha atawa Sam
Kauw' dan laen-laen peladjaran jang berhoeboengan

dengen itoe. Malah di roemah-roemahnja orang jang

mempoenjai radio toestel bisa terdenger djoega pela-

djaran atawa chotbah dari beberapa matjem agama

zonder marika moesti bertindak kaloear dari roemah-
nja. ' :

Ini samoea alat boeat dapetken peladjaran dan pe-
ngartian tentang agama dan kabatinan, maski sanget
berfaedah, tida saberapa memberi hatsil biarpoen boeat
golongan jang soeka mendengerken itoe chotbah-
chotbah™ atawa membatja itoe boekoe-boekoe, kapan
tida diperhatiken soenggoe-soenggoe hingga termasoek
atawa tertjitak betoel ka dalem peringetannja. Malah

perhatian teroes-meneroes seringkalih tida meneeloeng |

boeat mempoenjai peringetan jang sasoenggoenija
djikaloe tida ditimbang dan diselidiki lebih djaoe
sambil didjalanken dalem practijk, dalem penghidoepan
sahari-hari. Maka boeat bisa memetik hatsil sabanjak-
banjaknja atawa sapenoeh-penoehnija, itoe . kagiatan
boeat memereksa dan menimbang sambil mend jalanken
apa jang diadjar, ada sanget perloe. Dan salandjoetnja
pengartian jang didapet dari theorie dan practijk, haroes
disimpen dalem ingetan soepaja tida terloepa dan
selaloe bisa lantes digoenaken pada satiap sa’at jang
dirasa perloe. Dengen begitoe baroelah kita bisa
indjek itoe djalanan jang dinamain Peringetan Bener,
jang boeahnja ada Kabid jaksana’an.

Santoea manoesia, jang bodo atawa pinter, jang
berpengartian tinggi-atawa rendah, banjak atawa sedikit
ada mengenal djoega atoeran dan kamoestian aken
berlakoe baek, bener, adil, sabar, pantes dan sopan.

Tapi kapan ada apa-apa jang membikin djengkel

mendongkol, gemes atawa goesar, kabanjakan jang

8

not

das
doi
law
lah
ba

Lordt

na
sa.
ba
ba

in
at



dalém
inggoe
a Sam
pengan
g jang
a pela-

agama -

oemah-

lan pe-
sanget
n boeat
10tbah-
kapan
nasoek
Malah
eloeng
yoenja,
djaoe
loepan
banjak-
agiatan
lanken

joetnja |

haroes
a - dan
at jang
ta bisa
Beuner,

r, jang |

sedikit
1 aken

sopan., |

ngkel

n jang f

t
1
§
i
f
!

tida bisa tahan atawa kendaliken hawa nafsoenja jang
ingin menggroetoe, menjomel, memaki, malah memoe-
koel djoega, pada itoe orang jang djadi sebab dari
kagoesarannja. Terkadang ada djoega jang djadi be-
gitoe sengit dan nekat hingga melakoeken pesboeatan
kedjem dan djahat boeat membales atawa menghoe-
koem. Orang-orang jang dalem ka'ada’an begitoe,
kapan amarahnja soedah sirep atawa panas-hatinja
mendjadi dingin, apalagi djikaloe soedah kena alam-
ken kasoesahan dan karoegian dari perboeatannja itoe,
biasa oendjoek menjesel dengen membilang, ,,Akoe
kaloepa’an.” Dalem itoe ,kaloepa’an” terkadang ia
langgar segala afoeran pantes, tida inget pada Toe-
han, pada Nabi, pada Kitab Soetji, dan laen-laen
peladjaran atawa nasehat jang ia perna dapet; malah
loepa djoega pada dirinja, pada anak istri atawaiboe-

_bapa, pada kahormatan dan kaselametan sendiri, hingga

ada djoega orang jang mengamoek atawa memboe-
noeh lantaran Ailap atawa mata gelap.

Ini matjem perledakan dari hawa nafsoe amarah,
atawa dari perboeatan tersesat dan meroegiken, jang

‘berdasar dari ,loepa”, ada djadi poko dan soember

dasi banjak matjem kasoesahan, katjilaka’an dan ka-
doeka’an jang menjerang manoesia. Dan obat boeat
lawan, linjapken atawa koerangken itoe bahaja, jaitoe-
lah dengen mendjalanken Peringetan Bener, sebab
barang siapa jang selaloe sedia atawa siapken inget-

- annja dengen segala pikiran, angen-angen dan kaingi-

nan jang baek, menjinta dan menaro. kasihan pada.
sasamanja, ada saoepama memasang bénténgan tegoeh
boeat menolak dan mengalahken hawa nafsoe tida
baek jang saban-saban dateng menjerang pada batinnja
manoesia. Dan sabagi djoega saorang jang sering
ingetin apa-apa jang mesoem, djahat dan tidak bedjik,
atawa poen jang bersifat serakah, lama-lama moesti
moent joel dalem perboeatan, begitoe peen siapa jang

banjak ‘inget pada barang jang baek dan bersifay
menjinta, berkasihan dan ingin menoeloeng, achirnja
moesti berwoedjoet dalem tabeat dan prilakoenja, jang

djadi lebih deket dengen pri boediman dan dermawan.

Djadinja Agama Buddha poenja djalanan boeat
orang dapetken kaselametan, boekan dengen mengha-
rep berkah dan mertoeleengan dari Toehan, Dewa,

- Nabi, Djoeroe Selamet, Machloek Soetji dan laen-

laen sabaginja, hanja berdasar atas icktiar boeat

singkivin segala ingetan jang tida baek dan tida

berfaedah, aken diganti dengen jang bersih, bedjik
dan mengoentoengken pada batin, boeat mana masing-
masing orang moesti berdaja dan menjoba sendiri.
Peladjaran Buddha tjeemah oendjoekin atoeran dan

tjaranja, bagimana orang haroes bertindak aken

mengenalin sasoeatoe sifat tida baek jang bersarang

dalem dirinja; bagimana haroes disingkirken, dan

gantiken itoe sama jang bergoena dan bisa- memberi
kabebasan dari kaseekeran.

Dalem lezing boelan jang laloe saja soedah bitjara-
ken itee I|ima matjem halangan-halangan besar jang
merintangin boeat maneesia terbebas dari kasangsarain,
jaitoe : — kaserakahannja - nafsoe, kandoeng kainginan
jang tida baek, kamalesan atawa tida maoe berdaja
apa-apa, ‘- pikiran selaloe tergontjang atawa tida bisa
diam, dan perasa’an bingoeng atawa sangsi.

Aken tetapi dengen singkirken itee lima matjem
rintangan, masih belon tjoekoep. Kita-orang haroes
tinggal awas boeat perhatiken djoega beberapa sifat

jang kadapetan dalem batin manoesia, jang dalem pe-.

ladjaran Buddhist terkenal dengen seboetan ,Sapoeloeh
Rante-rante.” Ini sapoeloeh tali pengiket soedah bisa
moentjoel lantaran ada berhoeboengan dengen sasoea-

toe perboeatan jang berdtsal dari kadrija’an, jaitoe kapan -

kena kontak atawa merasain pada saroepa barang, tida
perdoeli dengen mata atawa poen koeping, dengen

idoeng, lidah, koelit atawa pikiran.

Sabagi katerangan dari moentjoelnja itoe Rante-rante,
baeklah dibitjaraken sadja perasa’an jang timboel dari
lantaran kita poenja pemandangan mata kena kontale
pada saroepa woedjoet, jang boleh didjadiken tlonto
boeat jang laen-laen.

Oepama djikaloe kita meliat apa-apa jang menarik
dan ‘menjenangken, lantes terbangkit dengen zonder
dipikir dan di-inget lagi itoe perasa’an boeat ingin poe-
njaken itoe barang, ingin pegangin dan rasain kasedep-
an atawa kasenangan jang dateng dari sitoe. Bagitoelah
pada orang jang ingetannja tida didjaga, kanan meliat
paras tjantik, lantes merasa bingbang, timboel nafsoe
birahinfa. Kaloe meliat gedong bagoes, atawa auto,
atawa barang perhiasan dan pakean indah, djoega
hatinja ketarikk dan timboel kainginan boeat poenjakea,
maskipoen itoe nafsoe tjoemah boeat saliwatan sadja.
Malah ada banjak orang jang séring ngelamoen, kaloe
kena loterij f 100,000, hendak beli ini atawa itoe, biar-
poen sabetoelnja tida ada harepan itoe maksoed nanti
kasampean, sebab ia tida pegang lot loferij atawa
tjoemah beli sadja jang '/, bagian! Dan boekan sadja
penarik dari mata, hanja dari lidah, 1doeng, koeping
dan laen-laen poen begitoe djoega. Bebaoean jang
haroem, sedep dan menjenangken, lantes timboelin
nafsoe boeat poenjain atawa itjipin lebih djace. Ba-
njak orang jang djalan-djalan ka tempat orang djoeal
makanan, maski peroetnja masih kenjang, lantes kepi-
ngin beli itoe santapan sedep jang ~ baoenja melang-
gar iapoenja idoeng. Ada banjak orang jang dapet
roegi serta menjesel besar lantaran djatoh di bawah
pengaroehnja socara manis, aloes, lemah-lemboet dan

-menjenangin koeping, sedeng sabetoelnja tjoemah

memboedjoek boeat menipoe atawa menjesatken. Ini
semoea ada termasoek pada itoe Rante Pertama, jang
dinamain Kemaroex pari KASERAKAHAN.

H

Dijikaloe iitoe barang jang terliat, teréndoes atawa
terdenger, boekan menjenangken, hanja memberi pe.
rasa’an tida enak, lantes dalem pikiran dariitoe orang
jang tida mendjaga ingetannja, timbeel perasa’an mem-
bentji, tida soeka atawa djemoe, dan ingin mendjaoeken
padanja. Begitoelah kapan kita hadepken makanan jang
tida menarik, pakean boetoet, atawa roemah jangdje-
lek, omongan jang tida enak, atawa tingka-lakoe dari
laen orang jang tida menjenangken pada kasoeka’an
kita, lantes moentjoel perasa’an mendongkol, djgngkel,
gémés dan koerang senang, jang kasoedahannja bisa
djoega timboelin kaonaran jang melinjapken kita poe-
nja katentreman, apalagi djikaloe itoe samoea tinggal
berdda di deket kita atawa dihadepin teroes-meneroes.
Inilah ada itoe Rante jang Kadoea — dinamain Ka-
. BENTJIAN aTawa Kanainan Tioa-sak. Dan ini Rante
Kadoea dan Kasatoe ada sama sadja berbahajanja:
doea-doea bisa nﬁendatengken kasoewetan, kapoe-
singan, kadjengkelan dan kadoeka’an tida bisa abis,
oepama djikaloe itoe barang jang disoeka dan me-
njenangken tida bisa didapet, atawa selaloe tinggal
djaoe dari kita, sedeng jang tida di-ingin dan dibentji
tinggal berdamping dan mengikoetin teroes-meneroes.
Orang jang kemaroek pada doeit, djikaloe kantongnja
selaloe kempes, merasa dirinja amat sangsara ; orang
jang kemaroek sama pakean bagoes, tapi tida
mamipeeh membeli dan terpaksa moesti pake jang
boetoet, djoega banjak jang djengkel, malah pada
waktoe deket Sientjhia seperti sekarang ini, ada djoega
jang menangis, dan laloe merongrong pada orang
toea, seeami atawa tauwkee, atawa bekasihnja. Apa-
kah ini samoea boekan seperti ,rante” jang mengiket
manoesia pada kasangsara’an ? ;

Dan sekarang kapan itoe barang jang diliat oleh
mata ada menjenangken, dan kita soedah beroentoeng
bisa dapet dan peenjaken itoe, lantes biasanja timboel

i

satoe perasain bangga boeat itoe kapoenjadn, perasa-
an sombong dan angkce, jang membilang, ,ini ada
kapoenja’ankoe, tida djadi kapoenja'annja laén orang ;
akoe soedah bisa dapet, merasain dan itjipin ini ma-
tiem kasenangan jang laen orang tida poenja!” Ini ada
sikep dan perasa’an dari orang jang bisa poenja ba-

" njak kakaja'an, dapet pasangan jang memoeasken, ber-

hatsil bagoes dalem pakerdja'annja, dapet poedjian,
atawa baroe bikin pakean dan barang perhiasan indah
jang ditendjolin pada orang banjak, pada kawan-kawan
dan tetangganja dengen bangga, dan bikin marika
djadi merasa kagoem atawa vpoen d jeloes. Inilah ada
djadi itoe Rante Katiga, jang dinamain KaBancga’an-
nsa Dire. Ini matjein sikep dinamain ,rante” jang
mengiket manoesia pada kasangsara’an, sebab itoe
samoea barang jang dipake kabangga‘an sabetoelnja
tida kekel. ltoe roemah bagoes dan laen laen milik,

_bisa ,terbang“ kapan ia ketimpah oleh nasif boeroek

jang datengken karoegian; pada itoe pasangan — istri
atawa soeami — jang dikira ,memoeasken,“ bisa tim-
boel tjektjok dan achifnja bertjere; itoe pakerdja’an
atawa peroesaha’an jang sekarang berhatsil, laen tempo
bisa gagal dan bangkroet; itoe pakean dan perhiasan
indah, bisa didjoeal atawa masoek ka penggadean,
atawa menimboelken tjelahan dari laen-laen- orang
jang djeloes dan dengki hati, jang bitjara djelek
lantaran dari siriknja. ~Pendeknja, sasoeatoe apa jang
énak dan menjenangken selaloe ada berdamping de-
ngén laen apa-apa jang bersifat sabalikn ja.

Saerang jang soedah teriket oleh Rante dari Kapana-
aa’annia  Disi, lantaran merasain enaknja itoe segala --
apa jang ia soedah dapet poenjaken, biasa memikir
djoega: ,Apa jang akoe soedah dapet ada hal jang
bener dan sasoenggoenja.“ Si hartawan kira kakaja-
annja bakal tinggal kekel; doea kekasih jang baroe
menika lantes memikir, segala apa jang ada dalem

angen-angennja aken berdjalan dengen baek, litjin dan
memoeasken ; iboe-bapa jang baroe dapet anak selaloe
mengira atawa mengharep jang itoe anak, kapan soe-
dah besar, nanti berkalakoean baek, pinter, radjin,

~denger-kata, oe-hauw, dan sabaginja. Pendeknja

sasoeatoe orang jang dapet atawa hadepken perkara
baek dan menjenangken, oemoemnja tida pikirin le-
bih djaoe pada kasoekeran jang bakal moentjoel, tida
bisa memandang djalannja kahidoepan sabagimana
adanja. Dengen begitoe telah moentjeel itoe Rante
jang Ka‘ampat, jang dinamain Pemanpancan PaLsor.
Dengen mengira itoe kasenangan dan kapoeasan jang
ia soedah poenjaken ada barang bener dan teelén
serta kekel, sigrah djoega aken timboel lagi perasa’an
tjoeriga, sangsi dan koeatir, kaloe-kaloe nanti terdjadi
apa-apa jang meroesak itoe kasenangan atawa meng-
halangin aken ia poenjaken itoe teroes-menerees.
Dalem pikirannja selaloe 'dateng ini matjem pertanja-
an: ,Apakah kiranja akoe bisa poenjaken teroes
ini kasenangan? Apakah tida aken moentjoel apa-
apa jang K mengganggoe dan membatalin ?“ dan
sadjoemblah laen pertanja'an lagi, pada saban ka-
lih ada alamat jang mengoendjoek itoe matjem
kasenangan jang lagi dirasain bakal dapet halangan.
Dan itoe halangan ada banjak matjem: dari penjakit,
dari karoegian, katjilaka’an, perasa’an bosen, per-
entangan pikiran, dan sabaginja lagi. Begitoelah itoe
orang lantes kena terlibet dalem Rante Kalima, jang
dinamain Kasancsian atawa Tips Karentogan. Ini
Rante menjiksa ingetannja, bikin ia tida bisa tentrem,
hanja teroes berkoeatir dan merasa iboek. :
Aken tetapi maski begitoe, itoe orang jang satoe
kalih soedah kasampean kainginannja dan dapet itjipin
kasedepan dan kapoeasan —kendati achirnja telah
terlepas atawa linjap kombali hingga ia kena alamken

. bgnjak sedih dan sangsara — masih teroes ing_et dan

LEZING-LEZING DI KWAN IM TONG.

pikirin sadja pada itoe matjem kasenangan. Begitoelah
achirnja timboel kainginan keras boeat tinggal hidoep
di doenia soepaja dari satoe ka laen tempo ia bisa
oelang dan oelangin lagi itoe kasenangan jang ia sang-
ka ada kaberoentoengan toelén, membawa berkah
dan kabaekan jang sabenernja, kerna maski soedah
beberapa kalih terdjeroemoes, ia masih pertjaja jang
itoe tjoemah djalan satoe satoenja boeat alamken ka-
senangan hidoep. Maka itoe ada banjak orang jang
perna dapet kamenangan besar dalem perdjoedian,
maskipoen belakangan telah djadi roedin abis-abisan,
masih teroes maoe tjoba peroentoengannja di medja
djoedi, kerna itoe kasedepan dari kamenangan jang
doeloe, masih terbajang dalem ingetannja. Ada banjak,
boleh dibilang 90 pCt, dari pemadatan jang soedah
berobat sampe semboehkata giannja di anti-opium hos-
pitaal, telah isep madat kombali. Dan begitoe poen
dengen laen-laen kabiasa'an djelek jang memberi ka-
senangan saliwatap atawa boeat sedikit tempo, maski
achirnja membawa kasoesahan, kasakitan, kasedihan
dan katjilaka’an, orang masih kenangin dan ingin
oelangin lagi, dengen ‘mengharep achirnja bisa ber-

_ hatsil boeat dapetken kasenangan jang lebih kekel.

Satoe lelaki jang soedah di-éret abis-abisan oleh satoe
boengaraja, masih harep ‘nanti ketemoe laen pram-
poean jang lebih baek, djoedjoer dan lebih memoeas®
ken. Malah satoe penipoe, pentjoeri dan perampok
jang kenjang kaloear maseek 'dalem pendjara dan
tanggeeng kasangsara'an di pemboeangan, masih tjoba
oelangin kadjahatannja dengen mengharep, kapan satoe
kalih berhatsil bagees boeat dapet gondel banjak
oewang, ia nanti bisa merasain kasenangan dalem
tempo jang lama. Djadinja boekan sadja kasemangan
jang didapet dengen berdjalan baek dan bener, hanja
jang keliroe dan djahat poen banjak jang bikin orang

~ ketarik boeat oclangin lagi. Malah orang jang dihoe-

koem pendjara saocemoer hidoep poen masih sajang
djiwanja, masih kapingin Aidoep {feroes, dan masih
kenangin pada kasenangan-kasenangan jang ia perna
alamken di tempo doeloe. Dan kasoedahan dari ini’
matjem kasoeka’an, membikin moentjoel poela Rante
jang Ka'anem, jang dinamain Nussor Kainginan
Hipokpr pi Doenia. Inilah jang menjebabken manoesia
beroelang-oelang balik dan terlahir poela dengen tida
ada abisnja; ialah jang mengiket kita-orang pada
doenia dan mendjeeroengin boeat kita djalanin teroes
itoe lelakon dari kasangsara'an dalem ini doenia jang
penoeh dengen gontjangan, lantaran segala kasenang-
an jang doenia kasih pada manoesia ada bersifat
palsos dan tida kekel. -

Sabagitoe lama orang masih kandoeng nafsoe ka-
inginan boeat dapetken apa-apa jang bikin ia ketarik,
tida satoe kakoeasa’an jang bisa menjegah aken ia
menoedjoe ka itoe djoeroesan. Saorang jang masih
ketarik sama kartoe, moesti samperin medja djoedi
begitoe lekas ia ada kasempetan, dan tjoemah bisa
berenti kapan ia soedah insjaf atas tida baek atawa
sia-sianja itoe matjem kasoeka’an, dan lepasken }éa-
inginannja. Satoe orang bisa tinggal di deket roemah
djoedi atawa poen sarang boengaraja, di depan gedong
bioscoop, di samping park tontonan, di sabelah res-
taurant atawa roemah minoeman, tapi djikaloe hatinja
tida kefarik, ia tida nanti hamboerken oewang dan
temponja boeat koendjoengin itoe tempat-tempat plesir-
an. Sabaliknja ada banjak orang hartawan dari tempat
djaoe jang sengadja pergi ka Parijs alawa ka Monte
Carlo tjoemah boeat itjipin dan dapet pengalaman
dari tempat tontonan, plesiran dan pendjoedian'_disama.

‘Maka itoe peladjaran Buddha peringetken adanja
itoe Rante Ka'anem jang beroepa Narsoe Karincin
Hupoer o1 Dosnia, jang membikin manoesia teriket
pada ini perdjalanan jang fana, dimana penghidoepannja

LEZING-LEZING DI KWAN IM TONG:

teroes digontjang oleh pasang-pasangan jang berten-
tangan, seperti girang dan sedih, senang dan seesah,
oentoeng dan roegi, sehat dan sakit, berhatsil dan gagal,
terlahir dan mati, dan banjak laen-laen lagi, jang be-
djalan teroes-meneroes dari satoe ka laen kahidoepan.

Memang betoel ini samoea gontjangan tida begitoe
heibat dan terkadang tida saberapa berat boeat di.
pikoel. Ada banjak orang jang dengen bangga bisa
bilang, jang ia merasa ,senang dan poeas’ pada nasif
dan penghidoepannja. Tapi itoe orang jang bilang
begitee kabanjakan masih belon alamken poekoelan-
poekoelan keras dari nasif boeroek, oepama belon
alamken kasedihan dari pemisahan dengen orang-
orang jang ia tjinta lantaran kamatian, atawa kasang-

- sara’an hidoep dari lantaran penjakit, kamiskinan dan

laen-laen, jang salah-satoe diantaranja satoe tempeo
meesti langgar padanja dengen tida bisa ditolak lagi.

Maka pada sabelonnja itoe kasoekeran-kasoekeran
dateng, ada lebih baek kaloe kita-orang insjaf dan
mengarti lebih doeloe sifatnja ini penghidoepan dee-
nia jang amat fana, dan dari djaoe hari kita bikin
longgar itoe Rante-rante jang mengiket kita pada doe-
nia, soepaja djikaloe dateng tindesan jang tida terta-

han kita bisa lantes poetoesken dan lolosken diri, soe.

Paja terbebas dan bisa merdika dari pengaroeh dan

~ ganggoeannja. Sabagitee lama orang masih ketarik dan

kapingin hidoep di doenia, ia tida bisa terbebas, tida
bisa sampeken Nirwana, itoe katentreman dan kabe-
roentoengan kekel jang selamanja tida bisa berobah,

Soedara-soedara, sampe disini saja soedah terangken
sifatnja anem dari itoe Sapoeloeh Rante jang mengiket

- kita pada doenia. Ampat jang laen saja nanti bitjarain

dalem lezing jang berikoet, soepaja ini lezing jang
sekarang tida terlaloe pandjang. Djoega heberapa dari

" itoe soeal-soeal jang berhoeboeng dengen itoe ampat

Rante jang laen ada perloe dengen katerangan jang

¢ " poetoesken sampe dlSlnl sadla
Selamet malem!

LII.

Soedara-soedara,

doenia.

(Passion to Exist).

dan terlahis poela ka doenia.

18

loeas boeat bisa dimengarti sapenoehnja, hingga haroes
dibitjaraken sendirian, maka sekarang 1m lezing di-

(Lezing dari Batovia Buddhist Association di Klen-
teng Kwan Im Tong, Batavia, pada tanggal
22 Februari 1940, djam 8,15 sore).

Sekarang saja maoe landjoetken katerangan tentang
itoe,Sapoeloeh Rante” jang mengiket manoesia pada

Dalem pembitjara’an jang laloe saja soedah terang-
ken sifatnja anem dari itoe Sapoeloeh Rante, jaitoe (1)
Kemaroer pari Kaserakanan (tjara Inggris:
Craving), (2) KasenTiian aTswa KalNG'NAN-TIDA-BAEK
(Anger or lll Will), (3) KaBancga’annia Diri( Pridr of
Self), {4) Pemanoangan Pavsoe (False Views), (
SANGSIAN aTAwa T1pa-kaTENTORAN (Doubt or Uncer-
tainty), dan (6) Narsor Karinain Hipoer bt Doenia

‘Dalem katerangan tentang itoe Rante Kadnem, jaitoe
Narsor " Karingin Hipoer b1 Doenia, saja ada oen-
djoek bagimana, lantaran kapingin dapet kombali itoe
beberapa kasenangan, kaberoentoengan atawa gon-
tiangan sedep jang perna dialamken — tida perdoeli
diberikoetin dengen kasakitain, kadoeka’an dan kasang-
sara’an — ada hanjak orang jang menjinta begitoe ke-
ras pada ini kahidoepan hingga, kapan soedah mati,
marika terdjoeroeng oleh itoe kainginan boeat balik

Di sabelahnja itoe, ada banjak orang jang, boeat
bisa dapetken teroes-meneroes itoe segala lkkasenangan
seperti diharep oleh marika poenja perasa’an kema-
roek, soedah pelok dan soedjoet pada roepa-roepa

agama, menjembah pada Dewa-dewa atawa Toehan-
toehan dan machloek-machloek soetji, jang dikira nanti
loeloesken itoe segala kainginan kapan disogok sama
sadjian, dipoedji dan dioempak-oempak tida berentinja.
Biarpoen soedah tida maoe hargaken pada kasenangan

doenia, masih marika intjerken mata dan toedjoeken

perhatiannja pada kaberoentoengan di ,hari nanti,”
pada kasenangan acherat, jaitoe kaberkahan boeat ma-
soek di serga seperti jang ada didjandjiken dalem
beberapa agama. Begitoelah itoe rasa kemaroek pada
kasenangan tinggal berdjalan teroes antara golongan
jang berigama seperti djoega jang tida kenal Teehan
atawa tida taro kapertjaja’an pada apa djoega ; tjoe-

‘mah bedanja itoe orang-orang jang tida perhatiken

agama toedjoeken kainginannja pada kasenangan doe-
nia sadja, sedeng kaoem jang berdgama ada harep,
di sabelahnja kaberkahan doenia, nanti digandjar djoe-
ga oleh kaberoentoengan di Sorga. Djadinja kaoem
jang soedjoet agama poenja pengharepan beeat ka-
sampean kainginannja jang mengedjer kasenangan,
ada doea lipet: kapan tida di doenia, nistjaja aken
terima berkah di acherat dengen ,tida gagal lagi,”
kaloe sadja marika toeroet betoel segala atoeran dan
kamoestian jang ditentoeken dalem atoeran dari itoe
agama jang dianoet.

Dengen mengandoeng ini harepan, soepaja saban
katih hidoep di doenia bisateroes digandjar kaberoen-
toengani dan kapan soedah mati bisa terima lagi ka-

senangan di acherat, maka ampir samoea orang jang

perhatiken agama biasa mendjalanken roepa-roepa
ceremonie atawa oepatjara dalem ampir saoemoer
hidoepunja. Dengen bangga marika, jang dipandang
stegoeh” imannja dan ,soedjoet betoel” kabaktiannja,
s8edah djalanken segala peridatan dan oepatjara jang
ditetepken oleh masing-masing agamanja, atas pe-
ngirain jang pada dirinja bakal diberi kaberoentoeng-

an teroes-meneroes dan dikaboelken segala jang di-
inginken. Berbareng dengen itoe, banjak djoega jang
memandang rendah, menghina dan menertawain pada
laen-laen orang jang tida pegang kapertjaja’an seperti
marika, dan malah ada djoega jang membentji dan
memoesoehin pada siapa jang menganoet laen agama
atawa mendjalanken Jaen matjem perddatan dan oepa-
tjara, hingga kaseedahannja antara beberapa agama
sering terdjadi permoesoehan dan pertengkaran jang
boekan sadja menimboelken pemisahan dan pemetjah-
an, malah terkadang menjebabken penoempahan ba-
njak darah.

Ini ka'ada‘an, jang sampe sekasang poen masih
tertampak di mana-mana, maski tida begitoe sengit
seperti doeloe, telah menimboelken itoe Rante Kefog-
djoeh jang beroepa MencanDeEL aras OEPATIARADAN
Perapatan Acama (Reliance upon Rites and Cere-
monies). Orang jang soedah terlibet oleh ini matjem
Rante, banjak jang tida bisa liwatin temponja satjara
merdika, kerna sabentar-bentar moesti koempoelken
peshatiannja pada itoe atoeran dan oepatjara sadja.
Kapan soedah didjalanken sapenoehnija, lantes hatinja
merasa enteng dan poeas, dan tida begitoe pikir lagi
pada laen-laen kaharoesan bagi sasama manoesia,
seperti hal oendjoek welas-asih dan katjinta’an dengen
tida memandang bangsa dan agama, beroesaha beeat
perbaeki tjatjat dirinja, dan laen-laen kakoerangan
lagi, hanja merasa soedah fjoekoep berdaja oentoek
mentjari kaselametan dengen penoehken apa jang di-
titah oleh. Nabi atawa Agamanja dengen mendja-
lanken sadja itoe segala atoeran oepatjara dan peri-
datan ;- malah semingkin giat dan soedjoet marika
. lakoeken itoe, pikiran dan anggepannja djadi semin
~ kin tjoepet dan bodo, kerna pandang segala apa jang
ada di loear dari kalangan agamanja — jang tida tjo-
tjok sama itoe atoeran jang ia anoet, atawa jang tida

maoe mendjalanken itoe matjem oepatjara — samoea-
nja boesoek, djelek dan berdosa, hingga tida haroes
ditiampoer dan dideketin, soepaja dirinja tida kena
diboedjoek dan dibikin kotor atawa disesatken.

Maka saorang jang hendak mentjari kabebasan hi-
doep, haroes mengarti- adanja ini matjem rante pe-
ngiket, jang menjoesahken pada dirinja sendiri dan
menimboelken bzanjak karoewetan, kerna tempatken
angen-angennja boeat dapet kaberoentoengan atas dasar
fang keliroe.

Komoedian pada itoe orang jang tersesat begitoe
roepa laloe dateng lagi ini ptkiran: , Tapi laen-laen
orang bisa djoega dapetken ini maljem kagirangan
seperti jang akoe lagi sedeng tjari dan rasain, dengen
djalan mengedijer itoe seperti jang akoe telah berboeat.
Mengapakah iaorang moesti dapet djoega itoe matjem
kasenangan?

Ini pikiran kaliatannja sanget tida pantes, malah
seperti tida masoek di akal. Tapi toch soedah loemrah
diampoenjai ‘ oleh itoe orang-orang jang mengedijer
kasenangan atawa kaberoentoengan dengen berbagi-
bagi tjara. Ada banjak orang jang sedeng berdaja
boeat dapetken saroepa kasenangan, merasa tida enak
kapan meliat laen orang poen toeroet bertindak ka
itoe * djoeroesan djoega. Dalem kalangan dagang ini
kadjeloesan ada sanget kentara. Kadjengkelan dan

kakoeatiran. lantes mozntjoe! kapan satoe soedagar

meliat lagn pedagang soedah tiroe iapoenja dagangan
jang memberi hatsil bagoes. Satoe pamoeda jang lagi
intip ‘dan intjer satoe gadis jang ia ingin poenjaken,
bisa djengkel satengah mati, terkadang kalap dan ne-
kat, kapan meliat laen pamoeda menaro perhatian
pada itoe si tjantik jang ia lagi hendak pikat. Begi-
toe poen satoe kaoem agama jang sedeng hendak siar-
ken peladjaran Nabinja soepaja mendapet lebih banjak
penganoet, merasa tida senang kapan meliat laen kaocem

agama djoega bentindak tjara hegitoe. Malah pakoem-
poelan-pakoempoelan sociaal, jang katanja hendak be:
‘kerdja goena kabaekan bangsa, atawa menoeloeng
orang jang kasoesahan, sering bestuurnja lantes oen-
djoek djeloes dan ambil sikep bermoesoeh koefika
meliat ada laen pakoempoelan_jang lagi bertindak ka
itoe djoeroesan djoega; maka persaingan antara pa-
koempoelan-pakoempoelan jang maksoed dan toe-
djoeannja sama — dalem kalangan amal, kabatinan,
onderwijs, sociaal, sport dan sabaginja lagi — soedah
mendjadi eemoem di mana-mana tempat dan antara
segala bangsa, dan dengen begitoe bikin berbangkit
poela itoe Rante jang Kadelapan, jaitoe jang dinamain
KapseLogsan (Jealousy), jang sanget keras menggang-
goe pikiran manoesia dan melinjapken katentremannija,
hingga sabagitoe lama orang belon bisa lolosken diri
dari ini matjem Rante, ia fida nanti bisa dapetken
kabebasan jang sampoerna,

Kawan jang rapet. dengen itoe Rante Kadelapan di

atas ini, adalah kabangga’an dan kasombongan boeat

itoe kasenangan jang itoe orang sekarang soeedah-
dapet poenjaken, dan merasa djengkel kapan menjak-
siken laen-laen orang poen- bisa dapet itoe saroepa
kagirangan, dibarengin sama ‘kainginan merampas
boeat ditambah pada apa jang ia soedah ada poenija,
soepaja .dengen begitoe bisa membesarin lagi kase-
nangannja sendiri.

Ini matjem pikiran poen kaliatannja seperti keliwat
botjingli atawa tida masoek di akal, tapi toch soedah
loemrah terdjadi di mana-mana dan ada diampoenijai
oleh sanget banjak orang. Kadengkian dalem kalang-
an dagang, jang biasa saling tindes dan meroeboehken
saingan-saingan, samoea orang. tentoe soedah taoe,
Kadengkian dari kalangan soerat-soerat kabar jang
katanja ada djadi , penjoeloeh publiek®, poen soedah
tjoekoep terkenal., Tapi ' antara orang-orang jang

!

tida bersaingan boeat mereboet kaoentoengan poen
itoe matjem kadengkian mendjalar loeas. Ada orang
jang mempoenjai gedong indah merasa djéngkél kapan
meliat laen orang berdiriken djoega itoe matjem ge-
dong, apalagi‘djikaloe lebih bagoes danlebih modern
dari kapeenja'annja. Ada beberapa pemimpin jang soe-
dah dapet kadoedoekan tinggi merasa sirik pada laen
pemimpin jang bisa memandjat sampe sama tingginja
seperti marika. Satoe kaoem agama jang besar dan
mempoenjai banjak penganoet, djoega timboel deng-
kinja kapan saksiken' laen agama bisa dapet kama-
djoean hingga sama loeas tersiarnja seperti kapoenja‘an
marika. ‘

- Di dalem kalangan orang prampoean itoe matjem
kadengkian poen sering tertampak. Banjak prampoean
jang poenja pakean indah dan perhiasan masi-inten
berharga mahal, merass tida enak kapan meliat laen
prampoean, biarpeen familienja, bisa berdandan dengen
sama rapih dan perlentenja seperti ia sendiri, apalagi
djikaloe itoe mas-inten ada lebih besar dan lebih ma-
hal. laerang tida soeka liat laen-laen orang mempoe-
njai itoe saroepa ka'agoengan dan kamentéréngan,
kerna takoet kagoemilangannja sendiri djadi soerem.
Malah antara orang-orang ternama. jang terpeladjar dan
berkadoedoekan tinggi, itoe matjem kasirikan bofeh
dibilang soedah djadi loemrah dan ocmoem, hal mana
bisa diliat dari tjaranja iaorang saling menjelah, mem-
- boesoekin dan mengorek satoe sama laen poenja tjatjat
dan kasalahan. Begitoelah manoesia soedah timboelken
bagi dirinja itee Rante jang Kasembilan, dinamain Ka-
- pENckIaN (Envy), jang kasoedahannja tjoemah men jik-
sa dirinja sendiri, kerna itoe orang-orang jang poenja-
ken apa-apa jang- memberi kasenangan pada dirinja
banjak jang tida soeka liat laen orang bisa poenjaken -
itoe saroepa kasenangan djoega. Oepama samoea orang
dagang toedjoeannja ada boeat mentjari kaoentoengan,

tapi banjak jang tida senang meliat laen soedagar —
biarpoen boekan saingannja, jaitoe berdagang laen
matjem barang — bisa berhatsil dan dapet kaoentoe-

ngan bagoes. ltoelah sebabnja maka kabanjakan ma-

noesia jang lebih socka meliat laen orang tjilaka dari-
pada beroentoeng, biarpoen marik: sendiri sedeng
berdda di dalem kasenangan dan katjoekoepan.

Saorang jang hendak poenjaken Peringetan Bener,
haroeslah berdaja boeat tjari tage dan selidikin tjara
bagimana itoe sembilan Rante jang ditevangken tadi
telah berbangkit dalem diri manoesia. Ini penjelidikan,
kapan dilakoeken dengen betoel dan terliti, nanti mem-
beri pengartian bahoea itoe samoea Rante-rante telah
moentjoel dari lantaran adanja itoe satoe, jang Kasapoe-
loeh, dan teritoeng paling besar dan tegoeh dariitoe
samoea Rante-rante, jaitoe jang dinamain Kasopoan
part K>eranc Mencarti (/gnerance, _Awidja), jang
mendjadi soember dan poesat dari itoe samoea ka-
djahatan jang menjerang manoesia — kabodoan tentang
sifat jang sabenernja dari segala banda. ltoe kasera-
kahan, kabentjian, kabangga'an, pemandangan palsoe
atawa njasar, kasangsian, kainginan boeat tinggal hi-
doep teroes di doenia, pengandelan pada segala
oepatjara agama, kadjeloesan dan kadengkian, jang
kapan dipikir mateng kaliatannja seperti katjoepetan
dari anak-anak jang bersifat gendeng dan sia-sia, samoea
ada beritsal dari kabodoan, atawa kagelapan, lantaran
koerang mengarti doedoeknja sasoeatoe ka’ada’an.
Dan ini matjem kabodoan boekan tjoemah tertampak
pada golongan otak toempoel dan tida terpeladiar,
hanja kadapetan djoega antara orang-orang jang ter-
itoeng sopan, pande, pinter dan tjerdik. Peladjaran
dalem sekola, loeasnja pengataoean dan pengalaman
dalem oeroesan doenia, atawa kasoedjoetan pada agama
dan pengataoean batin, tida bisa melepasken manoesia
dari roengkoepannja itoe Awidja!

Berapa dalemnja kita-orang sameea terdjeroemoes
ka dalem itoe Awidja, nistjaja seedara-soedara bisa
insjaf dan mengarti kapan menginget, bagimana ampir
samoea orang boleh dibilang soedah faoe dan akkoein

. tentang tida baeknja berlakoe serakah, membentji,

bangga, djeloes, dengki dan sabaginja lagi. Tapitoch
dengen diam-diam, zonder marasa atawa disengadia,
itoe sifat-sifat djelek laloe moentjoel, begitoe lekas ada
apa-apa jang terpeta di hadepan mata, atawa dirasa
oleh itoe laen-laen pekakas toeboeh seperti koeping,
ideeng, lidah dan sabaginja lagi, kapan itoe barang
tida menjotjoki sama toedjoean boeat dapet kaenakan
dan kasenangan bagi diri sendiri. Antara sariboe orang
jang kasih nasehat pada sobat atawa familienja, ,dja-
ngan berdengki;”’ atawa jang bitjara tentang tida baeknja
djeloes, bangga, membentji dan sabaginja, brangkalih
belon ada safoe jang betoel-betoel tida mempoenjai
itoe matjem sifat djelek dalem pikiran dan tabeatnja.
Matah di antara pamoeka-pamoeka agama dan pemim-
pin-pemimpin kabatinan poen itoe tabeat djeloes dan
dengki telah mendjalar dengen tida koerang heibatnja
dari-pada antara orang-orang jang berbatin rendah ata-
wa golongan siauwdjin ! k

Maka itoe Buddha poenja peladjaran teroetama
ditoedjoeken boeat linjapken itoe Awidja, itoe matjem
kabodoan dari koerang mengarti, sebab sabagitoe
lama satoe orang masih berida di tengah kagelapan,
pengatacean jang bener tida nanti bisa dateng padanja.
Tapi begitoe lekas itoe Awidja soedah linjap dan
terganti oleh Widja atawa Pengataoean Bener, itoe
sembilan Rante-rante jang laen nantilinjap dan meesna
sendirinja ; :

Dijikaloe banjak orang, masknpoen soedah taee tida
baek dan berbahajanja itoe kaserakahan, kadengkian
dan sabaginja, masih tida bisa tindes moentjoelnja
itoe sifat-sifat boeroek dari dalem diri sendiri, itoelah

Pemilihaa. Dalai Lama

dan laen-laen Pendita Besar

di Thibet.

(MENOEROET KATERANGAN DARI TOELISANNJA PRO-
FESSOR ' T. W. RHYS DAVIDS, MADAME BLAVAT-
"‘SKY, MADAME DAVID NEEL, MADAME ALICE

 LEIGHTON CLEATHER, DAN LAEN-LAEN).
ii.
Tsong Kapa.
(Samboengan No. 68)

. yltoe tjonto jang dilakoeken oleh itoe Radja-Pendita

. telah mengandjoerin pada bangsa Thibet boeat tjipta-

ken banjak fnlku, jaitee avatar atawa orang jang di-
pandang soetji sabagi pendjelma’an dari salah-satoe
machloek agoeng atawa pendita besar jang termas-
hoer. Dengen sigrab samoea klooster-klooster jang
sedikit penting anggep ada satoe kahormatan aken

pokonja ada dari lantaran marika masih terlipoet oleh
Awidja. Pengartian dan pengataoean jang bener baroe-
lah bisa didapet dan diampoenjai kapan, sasoedah kenal
satoe per satoe kadjelekan dan kadjahatannja itoe Sa-
poeloeh Rante, kita-orang tida tjoemah akkoein kabe-
nerannja ini peladjaran dari Sang, Buddha, tapi teroe-
tama haroes simpen itoe dalem peringetan, soepaja
selama-lamanja tida bisa terloepa dan bisa lantes di-
goenaken boeat melawan d. 1 bikin poetoes kapan itoe
salah-satoe Rante berbangkit dan oendjoek pengaroeh-
nja dalem kita poenja diri. Ini kasedarean pada adanja
itoe penjakit-penjakit dalem batin kita sendiri — itoe
sapoeloeh iketan jang bikin kita tida bisa terbebas dari

penariknja kadoenia’an, — izilah ada apajang Buddha .

namaken Peringetan Bener; inilah ada djalan jang
menganter manoesia kapada kafentreman kekel.
Selamet malem.

mempoenijai, sabagi kepalanja, saorang jarg beritsal
pendjelma’an dari satoe atawa laen Lama soetji jang
terdjoengdjoeng tinggi. Aken tetapi Lobzang Gyatse,
dengen maloemken dirinja sabagi Zulku atawa pen-
djelma’an dari Chenrezigs, boekan melakoeken satoe
perboeatan jang sa’anteronja barece Sadjoemblah theo-
rie-theorie, jang seperti menocendjang iapoenja tindakan
itoe, bisa diliat dalem kaoem Mahayana poenja doe-
‘ga-doega’an .tentang itoe Buddha-buddha gaib atawa
Dhyani Buddhas dan marika poenja familie rohani,
jang terdiri dari sadjoemblah Bodhisattvis dan Bud-
dha-buddha manoesia jang katanja ada boritsal dari
marika. »

Laen dari itoe, sadjek meninggalnja Gelundub (ki-
ra-kira di taon 1470), moerid jang teroetama dari
Tsong Kapa, lantes pendita pendita jang gantiken ia
sabagi kepala dari kaoem ,Karpoes Koening” dipan-
dang atawa diakkoe ada iapoenja pendjelma’an. Begi-
itoelah itoe Dalai Lama jang kalima djadinja soedah
lama dipandang sabagi satoe fu/ku dari Gedundub
koetika ia maloemken dirinja ada Chenrezigs poenja
pendjelma’an. .

Salandjoetnja, djikaloe samoea Dalai Lamas jang
gantiken Gelundub, itoe moerid jang teroetama dari
Tsong Kapa, dipandang sabagiiapoenja pendjelma’an,
ada dengen sawadjarnja aken Gelundub sendiri poen
dimaloemken ada beritsal dari salah-satoe machloek
soetji jang soedah mendjelma dalem dirinja Tsong
Kapa. la tida bisa dikataken ,pendjelma’an dari Tsong
Kapa,”’ sebab itoe goeroe dan moerid ada hidoep sama-
sama dengen berbareng. Boeat bisa djadi satoe fulku
haroeslah itoe orang terlahir sasoedalinja itoe goeroe
meninggal doenia, sebab djikaloe toeboeh jang lama
belon ditinggalken, itoe orang soetji poenja roh tida
bisa pindah ka dalem toeboeh jang baroe. Maka dji-
kaloe Gelundub soedah terang boekan fulku dari

Tsong Kapa, sedeng kadoedoekannja ada begitoe
moelia dan agoeng, seperti djoega Paus dari kacem
Buddhist di Asia Tengah, siapakah jang mendjelma
dalem dirinja itoe ?

Ini pertanja’an jang soelit dan membingoengken
baroelah dapet didjawab satjara memoeasken dan
dibikin beres dengen itoe permaloeman dari Dalai
Lama jang kalima, bahoea dirinja ada tulku dari Chen-
rezigs atawa Kwan Shi Im Po Sat, jang djadi sifat
lelaki dari Kwan Im. Dari sebab satoe orang tida bisa
djadi pendjelma’an. dari doea machloek’ dengen ber-
bareng — dari Gelundub dan dari Chenrezigs — maka
maksoed dari itoe permaloeman sabetoelnja tida laen,
hanja aken oendjoek jang Gelundub ada fulku atawa
pendjelma’an dari itoe machloek soetji dari langit,
kerna Kwan Shi Im Po Sat (Bodhisattva Avalokitesvara)
ada teritoeng pada salah-satoe Po Sat jang bekerdja
di alam aloes, boekan di doenia kasar.

Tegesnja, roentoenanja itoe anggepan ada begini:

Chenrezigs atawa Kwan Shi Im mendjelma djadi
Gelundub, itoe' moerid dan pengganti dari Tsong Kapa,
kepala dari kaoem ,Karpees Koening” (Gelugpa), dan
digelar Dalai-Lama (Pendita Besar boeat samoea).

Gelundub, sasoedah meninggal, mendjeima poela ka
doenia dan, sabagi satoe anak ketjil, komoedian dipi-
lih boeat djadi Dalai Lama. Djadinja itoe kabiasa'an
memilih anak-anak jang dipandang sabagi fu/ku dari
Dalai Lama, kaliatannja meelai berlakoe sadari Gelun-
dub meninggal doenia.

Lantaran Gelundub ada tulku dari Chenrezigs, maka
samoea Dalai Lama jang dipandang iapoenja pendjel-
ma’an, dengen sendirinja ada djadi djoega pendjelma-
an dari itoe Bodhisattva, Malah Gelundub sendiri di-
pandang soedah linjap, dan jang mendjeima atawa
mendjadi pengganti-penggantinja ada Chenrezigs me-
loeloe. -

Sekarang timboel lagi soeal: Tsong Kapa sendiri
ada pendjelma’an dari machloek soetji jang mana ?

Djikaloe sang meerid, Gelundub, ada fulku dari
Chenrezigs, satoeBoddhisativa dari langit, saharoesnja
iapoenja goeroe ada pendjelma’an dari laen machloek
soetji jang lebih agoeng lagi. S

Ini soeal telah dipetjahken dan dibikin beres oleh
itoe Dalai Lama kalima dengen maloemken bahoea
itoe Lama Besar jang djadi iapoenja goeroe, dan di-
tempatken sabagi kepala dari Kloester Tashi-lhumpo,
ada pendjelma’an dari Tsong Kapa, jang sendirinja
ada fulku dari Odpagmed atawa Buddha Amitabha
(Omito Hoed) jang djadi ajah rohani dari Chenrezigs.
Dengen begitoe segala apa djadi berdjalan beres dan
tjotjok satoe dengen laen.

Kita kataken ini pemberesan ada dari kainginannja itoe
Dalai Lama kalima, sakedar menoeroet katerangan dari
Madame David Neel, jang bilang Lobzang Gyatso ada
saorang jang gemer mendapet kamoelia’an, hingga ia
‘adaken itoe permaloeman boeat bikin dirinja dipandang
tinggi. sabagi satoe machloek soetji. Tapi boleh djadi
djoega ia tjiptaken itoe kadoedoekan soetji hanja boeat
mengikoetin sadja pada kapertjaja’an oemoem jang
soedah lama tersiar antara pendoedoek di Thibet, jang
taro kapertjaja’an penoeh tentang reincarnatie atawa
pendjelma’an dari machloek-machloek soetji oentoek
menoeloeng dan memimpin manoesia. 'Djikaloe itoe
pendirian sakedar mengikoetin kahendaknja satoe orang
jang ingin kedjer kamoelia'an bagi dirinja sendiri,
nistjaja rahajat tida gampang t{erima baek, dan tida
nanti berdkar begitoe dalem dan tegoeh dalem kaper-
tjaja'an oemoem.

Djoega dengen itee permaloeman, Lobzang Gyatso
djadi sama djoega sengadja ketjilken kakoeasa’annja
sendiri. Sedeng tadinja ia berdda paling tinggi dalem
oeroesan pamerentahan negri dan agama, sekarang

Khong Tjoe sabagi Manoesia
dan sabagi Goeroe.

MENOEROET PEMANDANGANNJA SAORANG JAPAN.
Ditoelis oleh Professor Inoue Tatsujiro, dari
Imperial University di Tokyo.

DisaLiny oLen K. T. H.

APA JANG PROFESSOR’l TATSUJIRO BILANG

- (Samboengan No' 68).

Toeroen-toeroenan jang dateng komoedian soedah
besarken kamoelia’an Khong Tjoe beberapa lipet. —
dengen sasoenggoenja, bagimanah . marika. bisa ber-
boeat laen? Itoe zaman jang terpisah begitoe djace
dan memberi rasa kasemsem, soedah memaloet djoega
itoe segala kadjadian jang telah liwat dengen sjair-
njanjian; dan dari ini sebab maka akoe lebih soeka,
sedikitnja boeat peroendingan jang sekarang ini, kasih
tinggal itoe pengharga’agn pada Khong Tjoe sabagi
manoesia dan goeroe jang diberiken oleh zaman

itoe kakoeasa’an -terbagi doea, malah sabagi fulku dari
Tsong Kapa atawa Amittabha, itoe Tashi Lama poenja
kadoedoekan djadi lebih agoeng dari Dalai Lama, jang’
serahin djoega padanja itoe kakoeasa’an dalem soeal
agama. Sedeng Dalai Lama, sabagi Radja dari Thibet,
tjoemah berkoeasa di dalem itoe negri sendiri, adalah
Tashi Lama, sabagi Kepala boeat oeroesan Agama,
mempoenjai- pengaroeh besar atas sekalian kaoem
Buddhist boekan sadja di Thibet tapi djoega di Mongo-
lia, Tiongkok dan di Siberia daerah Rusland.

Inilah boekan sikep atawa perboeatan dari saorang
jang gemer mengedjer kabesaran atawa kamoelia’an
bagi dirinja sendiri. Tida bisa disangsiken lagi bahoea
itoe Dalai Lama kalima poenja tindakan ada mengi-
koetin atawa bersetoedjoean dengen anggepan cemoem

.dari itoe zaman,

(Ada berikoetnja),

zaman jang mengikoeti padanja sanget djaoe dari .

belakang; akoe iebih soeka memandang lebih doeloe

pada apa jang iapoenja sobat-sobat rapet — itoe se-

dikit sekalih orang di antara siapa ia bergerak,-me-
ngadjar dan dahar nasi sama-sama — ada pikir tentang

.dirinja.

(Katerangan : Dengen ini perkata an Professor Tat-
sujiro “maoe bilang, bahoea dalem peroendingannja
ini ia tida masoekken pemandangan dari orang-orang
jang memoedji dan memoeliaken pada Khong Tjoe
dalem zaman-zaman belakangan, jang kena dipenga-
roehin oleh perasa’ah ingin memoedja, mendjoeng-
djoeng dan memandang pada itoe goeroe seperti sa-

orang soetji, hanja ia lebih soeka bitjaraken sadja pi-

kiran. dan pendapetan dari orang-orang jang kenal
rapet dan hidoep bersama-sama Khong Tjoe, jang
terima atawa denger apa jang itoe goeroe adjar, dan
dahar bersama-sama seperti sobat atawa moerid,
hingga dengen begitoe marika bisa meliat Khong
Tjoe poen]a sifat jang sabenernja dan sabagimana
adanja. — K.T.H.)

Marilah kita moelai mengambil pemandangan atas
iapoenja tabeat seperti jang diberiken oleh moeridnja
sendiri. Satoe diantaranja, Tse Kung (Tjoe Kong), ada
bilang tentang Khong Tjoe: ,Kita poenja goeroe
boleh disamaken sabagi matahari dan remboelan, tida
satoe apa jang bisa berdda lebih atas dari ia.”

Dengen ini oetjapan saderhana Tse Kung sakedar
maoe maloemken pada segala orang — dirinja sendiri
ada termasoek djoega — jang lagi menjoba boeat
berdaja oentoek memperbaeki sifat dari tabeat dan
batin di bawah pimpinannja itoe goeroe besar, ba-
hoea sasoeatoe orang memang boleh sekalih menjoba
boeat melebihi pada goeroenja sendiri, tetapi itoelah
ada pakerdja’an jang sama djoega soekernja seperti
tjoba moemboel atawa naek lebih tinggi dari-pada

matahari dan remboelan.

Ini katerangan dari Tse Kung ada mengandoeng
artian jang banjak lebih dalem dari-pada kritiek dari
loearan jang boleh djadi Khoug Tjoe ada dapetkei.
Tse Kung ada saorang moeda jang soedah diterima
boeat masoek ka dalem perhoeboengan jang paling
rapet dengen Khong Tjoe. la di-idzinken boeat ber-
diam di bawah satoe pajon bersama-sama itoe goeroe.
la ada dapet kasempetan boeat taro perhatian pada
bagian-bagian jang lebih saderhana, dan malah sifat-
sifat jang paling ketil, dari tjara atawa kabiasa’an
hidoepnja Khong Tjoe, dan.dalem pemandangan ini
pamoeda jang kandoeng maksoed besar, tjesdik dan
awas, dengen mempoenjai otak jang lebih tadjem dari
kabanjakan moerid laen, ka'agoengan dari tabeatnja
Kheng Tjoe kaliatan ada sama tingginja seperti ma-
tahari dan remboelan,

Atas pendapetannja jang seperti poetoes harepan
boeat melebihin pada Khong Tjoe, Tse Kung ada
beriken laen loekisan dengen membilang : — ,Adalah
sama djoega hendak tjoba mengoekoer dirinja dengen
langit-langit poenja pajon kapan orang hendak tjoba
memandjat ka -atas itoe katinggian jang soedah di-
sampeken oleh Khong Tjoe poenja tabeat.”

Djadinja, dalem pertimbangan dari itoe orang moeda,
ada sama djoega orang memasang tangga aken meman-
djat ka atas langit kapan hemdak tjoba dapetken itoe
kasampoerna’an jang ia saksiken dalem tabeatnja
Khong Tjoe.

Biarlah kita tinggalken ini pamoeda jang tida be-
roentoeng dalem iapoenja poenja pengharepan aken
bisa menjamain pada goeroenja itoe, hanja marilah
kita menoleh pada oetjapan dari satoe moerid jang
paling ditjinta sendiri dari samoeanja, jaitoe Yen Yuan
(Gan Yan); dan apa jang ia bilang ada lebih berharga
Jagi oleh kerna amat soeker didapet satoe manoesia’

jang lebih djoedjoer dari-pada Yen Yuan. Terlebih
poela, seperti djoega goeroenja, Yen Yuan ada saorang
jang sanget gemer bekerdja keras serta radjin beladjar..
Lebih dari orang-orang jang laen, ia tjoba meniroe
pada Khong Tjoe dalem samoea (jara-tjara jang ber-
beda’an dari kahidoepannja. Pengharepan atawa
angen-angen besar satoe-satoenja jang ia kandoeng,
adalah Dboeat bikin soepaja dirinja bisa mendjadi se-
perti Khong Tjoe jang kadoea. Tetapididalem hikajat
soedah tertjatet djoega, bahoea lama sabeloanja ia

bisa liat itoe sinar terang jang beroepa boeah kagiat-

annja, boeat persamaken dirinja dengen sifat-sifat dari
Khong Tjoe, ia soedah kena alamken itoe nasif boe-
roek aken menjaksiken iapoenja ramboet jang item
berobah djadi aboe-aboe (oebanan), dan salagi di ha-
depannja masih terletak djalanan djaoe jang haroes
dilaloein, iapoenja kahidoepan doenia lantes berachir.

Di bawah ini ada Yen Yuan poenja pertimbangan
tentang Khong Tjoe, jang ada berharga boeat kita
taro. perhatian sasoeatoe perkata’annija :

,Kapan' akoe memandang pada ka’agoengan dnn
iapoenja tabeat, semingkin lama kaliatannja ia djadi
bertambah tinggi. Kapan akoe tjoba asah iapoenja
sifat-sifat seperti akoe biasa berboeat dengen sapotong
besi-wadja, akoe dapetken banjak lebih keras dari pada
apa jang akoe tadinja kira, Kapan akoe memandang
padanja dan mengira ia berada di hadepankoe, dengen
mendadak akoe tersedar bahoea ia bertempat djoega
di belakangkoe.“

Boeat diloekisken dalem tjara jang lebih saderhana
itoe sifat dari Khong Tjoe jang kaliatan oleh ini satoe
moerid jang paling tertjinta dari samoeanja — itoe
sobat jang Khong Tjoe tjinta sabagi Jesus menjinta
pada John (Johannes), itoe orang jang dikataken soe-
dah bisa mendeketi sifatnja Khong Tjoe dengen lebih
rapet dari-pada iapoenja moerid-moerid dan sebat-sobat

Sam Kiuw Hwe Menado.
Lezing pada hari Selasa tanggal 21 Mei 1940 — 15
Siegwee 2491, dalem roemah Pakeempoelan

Kong Tek Soe, diam 7,30 malem.

OLEH TOEAN' TjIA DJOE TJIAT.

Membitjaraken tentang
BOEAH SIAN-TO.

Didalem boekoe-boekoe tjerita Tionghoa atjapkali
kita ketemoe tjerita tentang boeah Sianto, jang berirti
boeah-boeahan dewa. _

Dewa, jaitoe gelaran dari orang pertapa’an jang te-
lah kasampean maksoednja. Lebih djaoe, jang dise-
boet dewa — menoeroet itoe tjerita — jaitoe tida aken
mati lagi, kerna ia telah dapet makan itoe boeah
Sianto. :

jang laen — adalah dalem.Yen Yuan poenja peman-
dangan dan pendapetan, ka'agoengannja Khong Tjoe
poenja sifat-sifat kaliatan sanget djaoe dan berdda di
sabelah sananja iapoenja pengartian. ‘

Ini oetjapan dan pemandangan dari Yen Yuan
brangkalih ada jang paling berharga dari laen-laen
loekisan tentang tabeat dan kapandeannja Khong Tjoe
jang diberiken salagi itoe goeroe-besar masih hidoep.
Dan ini katerangan dari Yen Yuan ada lebih penting
lagi, sebab manoesia tida selamanja kaliatan djadi
lebih berharga koetika mata jang mengawasi dengen
terliti tabeat dan prilakoenja dateng menghampiri de-
ngen tambah lama semingkin deket padanja. Sering
sekalih kadjadian, saorang jang terpandang besar
tioemah djadi sadja satoe machloek biasa jang ‘lemah
di dalem pemandangan iapoenja jongos jang melajanin
sahari-hari, Haroeslah kita inget bahoea Yen Yuan
ada satoe student jang pande menimbang dan me-
meraksa, berbareng dengen djadi djoega satoe achli
soerat jang radjin dan selaloe bekerdja giat.

5. (Ada berikoetnja).

Poehoen boeah Sianto;katanja, hanja terdapet dalem
taman boeah-boeahannja Maha Toehan, jang satahoen
sekalih berboeah.

Dan apabila boeah Sianto soedah mateng, maka
Toehan mengadaken soeatoe pesta, mengoendang se-
kalian dewa-dewa pada memakan boeah Sianto itoe,

Di dalem riwajat dari Bybel Kristen djoega ada
tertoelis, didalem taman Firdaus, jang Toehan beriken
boeat tempat tinggalnja Adam dan Eva, ada terdapet
satoe poeheen boeah Kahidoepan. Tetapi Toehan me-
larang Adam dan Eva memakan boeah itoe, katanja

- Toehan pada Adam dan Eva, segala boeah-boeahan di

dalem ini taman Firdaus kamoe boleh makan, melaen-
ken itoe boeah kahidoepan djangan kamoe makan,
sebab kaloe kamoe makan itoe kamoe lantes mati.
Tetapi samentara Toehan ada berfirman pada Adam
dan Eva itoe, satoe setan telah dapet mendenger itoe
larangan, maka dengen menjaroe saekor oeler itoe
setan memboedjoek dan mengasoet kapada Adam dan
Eva, katanja, kamoe bodo kaloe kamoe menoeroet
perentah Toehan, kerna djikaloe kamoe makan boeah
itoe, matamoe aken terboeka dan dapet meliat segala
kamoelia’an jang ada terdapet di sakoeliling kamoe.
Menoeroet bybel, Adam dan Eva didjadiken Toehan
dengen kadoea matanja boeta. Maka satelah Adam
dan Eva mendenger boedjoekan setan itoe, marika
laloe petik dan makan boeah jang terlarang itoe.
Bener sadja satelah Adam dan Eva memakan boeah
itoe kedoea matanja lantes terboeka; tetapi jang dapet

_dilihatnja pertama kali, jalah marika itoe ada terlan-

djang boelet.

Ini doea tjerita ada mirip satoe pada laen, melaenken
berbeda, makan boeah Sianto orang tida bisa mati
dan makan itoe boeah terlarang di taman Firdaus
orang lantes mati. Tetapi boekti jang ,Adam dan Eva
dapetken setelah makan itoe boeah ferlarang ada sa-

baliknja, boekan marika itoe djadi mati, tetapi kadoea
matanja jang boeta lantes terboeka, dan dapet meliat
segala apa jang kaliatan, tetapi jang teroetamia, marika
itoe ada terlandjang boelet.

Dan lebih djaoeh — menoeroet itoe bybel — Adam
dan Eva satelah ketaoei marika itoe ada terland]ang,
lantes merasa maloe.

Kabeneran dari ini doea hika-jat,dari kitab Tionghoa
dan Bybei Kristen, ada berarti kebatinan dalem soecal
agams, jang kita-orang haroes insjaf dan mengarti
bagi kebenaran penghidoepan dalem ini doenia.

Apakah artinja penghidoepan? Apakah artinja kita
hidoep dalem doenia ini? Penghidoepan berirti achir-
nja kamatian. Apakah jang manoesia maoe dalem
iapoenja penghidoepan ? Tentoelah kesenangan! Bagi-
manakah artinja kasenangan ? Apakah deradjat kamoe-
lia’an dan harta benda kakaja’an |toe ada kasenangan
sampoerna ? i

Di dalem doenia ini tida ada soeatoe apa jang kekel,
tida ada soeatoe apa jang sampoerna. Tetapi manoe-
sia poenja pikiran, maoe kekel, maoe sempoerna,
jaitoe, maoe oemoer pandjang, maoe kaloe bisa teroes
hidoep (tida bisa mati), maoe kemoelia’an dan kekaja'an,
jaitoe deradjat tinggi, dan pangkat moelia serta banjak
harta benda ; tetapi apakah semoea kehendak dan ke-
macean manoesia itoe bisa fertjapei dan terkaboel?

Ini melinken satoe pri bahasa, tjoemah satoe perta-
nja’an, jang berarti kosong belaka, kerna kenjata'an
mengoendjoek boekan begitoe.

Tida satoe orang dalem ini doenia, bisa hidoep dalem |

sempoerna, biar radja-radja dan moelti-moelti-millioena-
ir, samoea akan merasa sangsara, sakitan dan kamatian,

Kakaja’an dan kamoelia’an, melinken ada karoenia’
pada masing-masing oerang, begitoepoen kamiskinan
dan kasangsarain, itoe semoea terdjaci dar) perboeatan-
pesboeatan masing-masing orang sakedar ia poenja

Dimanakah adanja itoe taman boeah-boeahan jang
ada terdapet itoe pohon boeah Sianto ; dan dimanakah
adanja itoe taman Firdaus jang mempoenjai itoe pohon
boeah kehidoepan, jang Toehan soedah beriken pada
Adam dan Eva?

Menoeroet boekoe-boekoe Tionghoa — seperti telah

ada terdapet itoe pohon Sianto, ada di sorga, dan
taman Firdaus — menoeroet Bybel — ada terdapet di-
dalem doenia kita ini.

Tetapi apakah kita boleh pertjaja dan pastiken ka-
beneran dari itoe tjerita? Siapakah soedah menjaksi-
ken dengen matanja sendiri, adanja itoe tempat jang
dibilang sorga dan demikian djoega dengen itoe taman
Firdaus jang tertoelis dalem Bybel?

Menoeroet bybel, kedjadian-kedjadian jang tertoells
dalemnja, kebanjakan itoe ada membitjaraken di Azia-
ketjil, seperti di tanah Mitsir dan laoetan Merah di dje-
mannja Nabi Moesa, waktoe itoe Nabi menganter Kolo-
nisatie orang Israel berangkat kaloear dari tanah Mitsir,
meneedjoe ke tanah Kanaan — waktoe hendak menje-
brang laoetan Merah atawa laoet Kolsom, sekoenjoeng-
koenjoeng itoe laoetan soedah djadi kering, dimana
itoe ratoesan riboe orang lsrael soedah menjebrang

- dengen tida lagi mempergoenaken peraoe-peraoe.

Itoe boekit Sinai, dimana Nabi Moesa terima itoe

| sapoeloeh Renjoeroehan dari Toehan, dan itoe tanah

Kanaan jang terpilih oleh Toehan boeat orang Israel—
sekarang Palestina — itoe tanah Hebron tempat kadia-
man dari Nabi Ibrahim, itoe Nazaret dimana Nabi
Jesus telah terlahir, itoe Jerusalem iboe kota Keradja'an
dari Sultan Soleiman jang termasjhoer, dimana ada
terdapet itoe kabah Allah, jang didiriken oleh Sultan
Soleiman, dari pada mas dan perak, samoeanja itoe
ada terdapet di Azia-ketjil.

Kabar Pergeirakan Kabatinan.
KABAR DARI BATAVIA BUDDHIST ASSOCIATION.
PERINGETAN ASHADHA.

Pada hari Kemis tanggal 18 Juli, djam 8,15 sore,
dalem Klenteng Kwan Im Tong aken diperingetken
hari ASHADHA, jaitoe harian koetika Buddha boeat
pertama kalih berchotbah di Benares aken siarin pe-
ladjarannja.

Pada itoe malem Toean Kwee Tek Hoaij aken
bitjaraken beberapa bagian jang penting dari Buddha
peenja peladjaran, ditjotjokin dengen zaman dan tempe
sekarang. Segala orang jang dateng aken diterima
dengen senang hati.

PROGRAMMA BOEAT BOELAN AUGUSTUS.

Di bawah ini ada tjatetan darilezing-lezing di Kwan
Im Tong boeat bagian boelan Augustus 1940.

1 dan 15 Aug. 1940 Oleh Kwee Tek Hoaij: Bud-
dha poenja Ampat Kabeneran Moelia.

8 dan 22 Aug. R. Seetardjo: Theosofie, Buddhisme
dan laen-laen.

29 Aug. Studieklzs, di bawah pimimpinan Toean
Siauw Tik Kwie, Phoa Soen Ko d.l.L

Samoea pertemoean dimoelai djam 8,15 sore, dan
boleh dihadlirin oleh segala orang. Kapan orang jang

Maka itoe, orang-orang Kristen pertjaja, bahoea
taman Firdaus jang Toehan soedah tjiptaken boeat
Adam dan Eva ada letaknja di Azia-ketjil.

Tetapi tanda-tanda dari itoe taman Firdaus sampe
sekarang orang tida dapetken bekas-bekasnja, sabagi
laen-laen hikajat zaman poerbakala jang orang pande-
pande soedah tjari tahoe dan pereksa dan dapetken
itoe tanda-tanda jang mengoendjoekan kabenerannja
jtoe hikajat.

(Ada berikoetnja).

tertjatet boeat kas'h lezing ada dapet halangan, nanti
diganti oleh jang laen, boeat mana aken dibertaoeken
dalem permaloeman jang ditaro di Kienteng Kwan
Im Tong.

PERGERAKAN BUDDHIST DI MENADO.

Pakoempoelan Hoed Kauw Hwe atawa Menado
Ruddhist Association di bawah pimpinannja Toean
Qei Go Kie sadari diberdiriken telah bekerdja dengen
giat boeat mengadaken iezing-lezing dan menjiarken
pembatja’an jang berhoeboeng dengen Agama Buddha
dan Sam Kauw,

Pada tanggal 7 dan 15 Juni telah diadaken doea
lezing dalem roemah pakoempoelan Kong Tek Soe
moelai djam 7 sore.

Lezing pertama, oleh Toean Oei Go Kie, membi-

© tjaraken tentang kamoelia‘annja Kwan Im

Lezing kadoea, oleh Toean Jo Tjheng Lok, mem-
bitjaraken ,Anggepan kel'roe dari orang-orang tentang
Agama Buddha.“ Dalem itoe lezing Toean Jo ada
oendjoek, bahoea dalem boekoe dari Mrs.van Houten,
jang berkalimat De Leer van Buddka, ada dibilang,
bahoea Jesus dari Nazareth sadari oesia 12 sampe 30
taon telah pergi ka Thibet boeat beladjar dan saimnpe-
ken tingkatan Arahaf, jaitoe tingkat ka‘'ampat dari
kalangan soetji Buddhist. Dijadinja itoe peladjaran
jang terkenal sabagi ,Agama Kristen“ menoeroet itoe
boekoe poenja katerangan, ada berpoko dari Bud-
dhisme.

Kabar Administratie.

Dengen membilang banjak terima kasih kita soedah
terima kiriman oewang boeat bajar abonnement Sam
Kauw Gwat Po dari toean-toean di bawah ini:

Liem Ping Aan f 6,00 (2 X kirim).

Liem Khing Yauw f 3,00.

Lo Piet Sian f 1,50.

Penerima’an di atas sampe achir juni 1910.

